
  

ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ 
ᑲᐅᒋ ᐱᒥᐧᐃᒋᐦᐃᐧᑕ ᐅᑕᓄᑭᐠ 

 
 
ᐊᒥᐦᐅᐧᐁ ᑲᑭᐅᓇᒋᑲᑌᑭᐸᐣ ᐅᓇᔓᐧᐁᐧᐃᓂᐠ ᒋᐃᔑᑭᑲᑌᐠ ᒣᐧᑲᐨ 2000 ᑲᐊᐦᑭᐧᐊᐠ ᑲᑭᐅᓇᒋᑲᑌᑭᐸᐣ ᐁᐧᑲ ᑕᐡ ᐃᔑᐱᒥᐧᐃᒋᑫᒪᑲᐣ 
ᒋᐅᒋ ᑲᓇᐧᐊᐸᒋᑲᑌᑭᐣ ᐧᑲᔭᐠ ᒋᐃᔑᑲᓇᐧᐊᐸᒥᐧᑕ ᐅᑕᓄᑭᐠ ᒥᓯᐧᐁ ᐅᒪ ᐅᐣᑌᕑᐃᔪ ᐊᐦᑭᐠ. 
 
ᑭᐡᐱᐣ ᐅᒪ ᐅᒋᐧᐃᒋᐦᐃᑯᔭᐣ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓂᐠ, ᑭᑕᔭᐣ ᑌᐸᑫᑕᑯᓯᐧᐃᐣ ᐃᒪ ᑭᑕᓄᑭᐧᐃᓂᐠ. ᐧᐊᐧᐁ ᑭᑐᑭᒪᑦ ᑲᐧᐃᐣ 
ᐃᓯᓭᓂ ᐅᐧᐁᓂ ᒋᑐᑕᐠ: 
 
ᐧ ᒋᑲᐧᑫᔕᑯᑕᒧᑲᓂᐠ 
ᐧ ᒋᐃᐡᐧᑲᑕᐦᐃᐠ 
ᐧ ᐊᒋᓇ ᒋᐃᐡᐧᑲᑕᐦᐃᐠ 
ᐧ ᒋᐊᒋᐧᐃᑎᐸᐦᐊᒪᐧᐃᐠ 
ᐧ ᐱᑯ ᐊᓂᐣ ᒋᐃᔑ ᑲᐧᑫᐊᓂᒣᑕᒥᐦᐃᐠ 
ᐧ ᒋᑲᐧᑫ ᓴᓭᑭᒥᐠ ᐅᐧᐁᓂ ᒋᑐᑕᐧᐃᐠ, 
 
ᐃᐧᐁᓂ ᐅᒋ ᑲᑭᑲᐧᑫᒋᒪᐨ ᐊᓂᐣ ᐁᓇᑌᐠ ᑭᑌᐸᑫᑕᑯᓯᐧᐃᐣ ᓇᐣᑕ ᐁᓇᑕᐧᐁᑕᒪᐣ ᑌᐸᑫᑕᑯᓯᐧᐃᐣ ᒋᐊᔭᔭᐣ. 
 
 
ᓂᑭᐧᐃᑕᒪᐠ ᓂᑐᑭᒪᑦ ᐁᑲ ᓂᐣ ᐅᒪ ᒋᑭᐅᒋᐧᐃᒋᐦᐃᑯᔭᐣ ᑲᐅᒋᐧᐃᒋᐦᐃᐧᑕ ᐅᑕᓄᑭᐠ. ᑌᐧᐯ ᓇᐦ ᐃᐧᐁ ᑲᐃᑭᑐᐨ. 
 
ᑭᐡᐱᐣ ᐱᑯ ᐊᐣᑎ ᐅᐣᑌᕑᐃᔪ ᑕᓇᓄᑭᔭᐣ, ᐃᓯᓭᑐᐠ ᑫᑭᐣ ᐅᒪ ᒋᐅᒋ ᑲᓇᐧᐁᑕᑯᓯᔭᐣ ᑲᐊᓄᑭᔭᐣ. ᐁᐧᑲ ᐧᐃᐣ ᑲᐧᐃᓂᐣ ᐃᑭᐧᐁᓂᐧᐊᐠ ᑲᓇᑕ 
ᐅᑭᒪᐅᓂᐠ ᐊᓄᑭᓇᑲᓇᐠ ᐅᒪ ᒋᐅᒋ ᑲᓇᐧᐊᐸᒥᐧᑕ ᐁᐧᑲ ᒥᓇ ᐊᑎᐟ ᐅᑕᓄᑭᐠ ᐸᑲᐣ ᑲᐃᔑᑲᓇᐧᐊᐸᒋᑲᑌᓂᑭᐣ ᑲᑕᓇᓄᑭᐧᐊᐨ. ᐊᑎᐟ 
ᐊᔭᐧᐊᐣ ᐁᑲ ᐅᒪ ᒋᐅᒋ ᐱᒥᓂᔕᐦᐊᒧᐧᐊᐨ ᒥᓇ ᐊᔭᐧᐊᐣ ᑲᐱᑭᓴᑌᑭᐣ ᐅᓇᒋᑫᐧᐃᓇᐣ ᑫᐱᒥᓂᔕᐦᐊᒧᐧᐊᐨ ᐊᑎᐟ ᐅᑕᓄᑭᐠ ᐃᒪ 
ᑲᐃᓇᔓᐧᐊᑌᐠ. 
 
ᐧᐁᑎ ᐃᔑᑭᑐᐣ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ ᒋᓇᓇᑕᐧᐃ ᑭᑫᑕᒪᐣ ᐊᓂᐣ ᐁᓇᑌᐧᑫᐣ ᑭᑲᓇᐧᐁᑕᑯᓯᐧᐃᐣ ᐅᒪ 
ᑲᑭᐅᒋ ᐅᓇᒋᑲᑌᐠ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ ᑲᐃᓇᔓᐧᐊᑌᑭᐣ. 
 
 
ᐊᓂᐣ ᐁᔑᑌᐸᑫᑕᑯᓯᔭᐣ ᓂᑕᓄᑭᐧᐃᓂᐠ. 
 
ᒥᔑᐣ ᐊᔭᒪᑲᓄᐣ ᐅᑌᐸᑫᑕᑯᓯᐧᐃᓂᐧᐊ ᐅᑕᓄᑭᐠ ᐃᒪ ᑲᐅᒋ ᐧᐃᒋᐦᐃᐧᑕ ᑲᐃᓇᔓᐧᐊᑌᐠ ᐊᔑᐨ ᐅᓄᐧᐁᓂᐧᐊᐣ: 
 
ᐧ ᑕᓱᐧᐊᑲᓭ ᑫᐊᓄᑭᐦᐃᐧᑕ 
ᐧ ᑲᑭᐃᐧᑲᑌᐠ ᒪᐧᐊᐨ ᐸᑭ ᑎᐸᐦᐊᒪᑫᐧᐃᐣ 
ᐧ ᔕᐧᐸᓄᑭᐧᐃ ᑎᐸᐦᐊᒪᑯᐧᐃᐣ 
ᐧ ᒥᓂᑯᐠ ᑲᑭᐊᓄᑭᐨ ᑲᑭᐃᔑᐅᓇᑌᓂᐠ ᒋᐃᔑᑎᐸᐦᐊᒪᐧᐃᐨ 
ᐧ ᑲᑭᒋᑭᔑᑲᐠ ᐊᐧᓀᐱᐧᐃᐣ ᒥᓇ ᐊᐧᓀᐱᐦᐃᑯᐧᐃᐣ 
ᐧ ᑎᐱᓇᐧᐁ ᑫᑯᐣ ᑲᐅᒋᐸᐸᓯᓭᐨ ᑭᐱᒋᐧᐃᐣ 
ᐧ ᐅᐧᐊᑯᒪᑲᓇᐣ ᑲᓀᐱᑕᐱᓀᓂᐨ ᑭᐱᒋᐧᐃᐣ 
ᐧ ᑭᑭᐡᑲᐧᐊᐧᐊᓱᐧᐃ ᑭᐱᒋᐧᐃᐣ ᒥᓇ ᐅᓂᑭᐦᐃᑯᒪᐧᐃ ᑭᐱᒋᐧᐃᐣ 
ᐧ ᑲᑭᐸᑭᑎᓇᑲᓄᐨ ᐅᑕᓄᑭ ᐅᐧᐃᑕᒪᑯᐧᐃᐣ. 
 
ᑭᔭᐱᐨ ᐧᐃᑭᑫᑕᒪᐣ ᐊᓂᐣ ᐁᓇᑌᐠ ᑭᑌᐸᑫᑕᑯᓯᐧᐃᐣ ᐅᒪ ᐊᓄᑭᐦᐃᐧᐁᐧᐃᓂᐠ ᑲᐅᒋ ᑲᓇᐧᐊᐸᒥᐧᑕ ᐅᑕᓄᑭᐠ, ᐧᐁᑎ ᐃᔑᑭᑐᐣ ᐅᑭᒪᐅᓂᐠ 
ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ.  
 
 



 
ᓂᑭᐅᒋ ᐊᓂᒥᐦᐃᑯ ᑲᑭᑲᐧᑫᐧᑌᔭᐣ ᐊᓂᐣ ᐁᓇᑌᐠ ᓂᑌᐸᑫᑕᑯᓯᐧᐃᐣ. ᐊᓂᐣ ᑕᐡ ᑫᑐᑕᒪᐣ. 
 
ᑭᐡᐱᐣ ᐃᓀᑕᒪᐣ ᑭᑐᑭᒪᑦ ᐁᑭᐅᒋ ᐊᓂᒥᐦᐃᐠ ᐃᐧᐁ ᑲᑭᓇᓇᑕᐧᐃᑭᑫᑕᒪᐣ ᐁᔑᐅᑌᐸᑫᑕᑯᓯᐧᐃᓂᔭᐣ ᓇᐣᑕ ᐁᑭᑲᐧᑫᐧᑌᔭᐣ ᐅᒪ ᒋᐅᒋ 
ᐧᐃᒋᐦᐃᑯᔭᐣ ᑲᐃᔑ ᑲᐃᔑᐅᑌᐸᑫᑕᑯᓯᐧᐃᓂᔭᐣ, ᔐᒪᐠ ᐧᐁᑎ ᐃᔑᑎᐸᒋᒧᐣ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ. 
 
ᐅᑭᒪᐅᓂ ᐊᓄᑭᓇᑲᐣ ᑲᐧᐊᐧᐃᑕᒪᐠ ᒪᔭᑦ ᒋᓂᓯᑐᑕᒪᐣ ᐁᓇᑌᐠ ᑭᑌᐸᑫᑕᑯᓯᐧᐃᐣ, ᑫᑯᓇᐣ ᑲᐧᐃᑭᑫᑕᒪᐣ ᒋᓇᐧᑫᐧᐁᔑᑐᐨ ᒥᓇ 
ᐅᑲᓇᓇᑕᐧᐃᑭᑫᑕᐣ ᑲᑭᐱᑎᐸᒋᒧᔭᐣ. ᐧᐊᐧᐁ ᑭᑐᑭᒪᑦ ᑲᐧᐃᐣ ᐅᑲᑭᑐᑕᐣ ᒋᐅᒋ ᐊᓂᒥᐦᐃᐠ ᐧᐁᑎ ᑲᑭᐃᔑ ᑭᑐᔭᐣ ᐅᑭᒪᐅᓂᐠ ᑲᐅᒋᐱᒥ 
ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ ᐃᐧᐁ ᐅᒋ ᑭᑌᐸᑫᑕᑯᓯᐧᐃᐣ. 
 
ᒋᑭᑫᑕᒪᐣ:  ᐃᑭᐧᐁᓂᐧᐊᐠ ᐧᐃᐣ ᑲᐅᒋ ᒪᒪᐧᐃᓄᐧᐊᐨ ᐅᑕᓄᑭᐠ ᓇᑕᐧᐁᑕᑯᓯᐧᐊᐠ ᒋᐃᔑᒋᑫᐧᐊᐨ ᐱᓇᒪ ᒋᑭᐊᔭᒥᐦᐊᐧᐊᐸᐣ ᑲᐅᒋ 
ᓂᑲᓂᐡᑲᒥᓂᐨ ᒪᒪᐧᐃᓄᐧᐃᓂ ᐁᐧᒪᔦ ᐃᔑᑎᐸᒋᒧᐧᐊᐨ ᐅᑭᒪᐅᓂᐠ ᑭᐡᐱᐣ ᐃᓀᑕᒧᐧᐊᐨ ᐁᑭᐧᐊᓂᑐᑕᐧᐃᐧᑕ ᐃᒧ ᐃᓀᑫ 
ᑲᐃᔑᑌᐸᑫᑕᑯᓯᐧᐊᐨ ᐅᑕᓄᑭᐧᐃᓂᐧᐊᐠ. 
 
 
ᐊᓂᐣ ᑕᐡ ᑫᑐᑕᒪᐣ. 
 
ᐁᐧᒪᔦ ᐃᔑᑎᐸᒋᒧᔭᐣ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ, ᑲᐧᔕᒪᐧᐊᑐᓇᐣ ᑫᑯᓇᐣ ᐊᓂᐣ ᐁᔑᐱᒥᐧᐃᒋᑲᑌᐠ 
ᑲᑕᓇᓄᑭᔭᐣ ᒥᓇ ᑲᐃᔑᐅᑐᑭᒪᒥᔭᐣ ᐊᓂᐣ ᐁᔑᐱᒥᐧᐃᒋᑫᐨ ᑐᑲᐣ ᑭᑎᐸᐦᐊᒪᑯᐧᐃ ᑭᐡᑭᑭᐱᒋᑲᓇᐣ, ᐃᒪ ᒋᐅᒋ ᐧᐃᒋᐦᐃᑯᔭᐣ ᒋᐧᐃᑕᒪᐣ 
ᐊᓂᐣ ᑲᐃᔑᐊᓂᒥᓭᔭᐣ. 
 
 
ᐊᓂᐣ ᑫᑐᑕᒧᐧᐊᐨ ᒋᑭᐧᐃᒋᐦᐃᔑᐧᐊᐨ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ. 
 
ᑭᐡᐱᐣ ᑭᑐᑭᒪᑦ ᐁᑭᐅᒋ ᐊᓂᒥᐦᐃᐠ ᑲᑭᓇᓇᑕᐧᐃᑭᑫᑕᒪᐣ ᐊᓂᐣ ᐁᔑᑌᐸᑫᑕᑯᓯᔭᐣ ᓇᐣᑕ ᐁᑭᑲᐧᑫᐧᑌᔭᐣ ᐅᒪ ᒋᐅᒋ ᐧᐃᒋᐦᐃᑯᔭᐣ ᑲᐃᔑ 
ᐅᑌᐸᑫᑕᑯᓯᐧᐃᓂᔭᐣ, ᐧᐊᐧᐁ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ ᑲᐅᑭᒪᐅᐨ ᐃᔑᒥᑲᐠ ᑌᐧᐯ ᑭᑐᑭᒪᑦ ᐁᑭᐱᑯᓇᐠ ᑲᐃᓇᑌᐠ 
ᑭᑌᐸᑫᑕᑯᓯᐧᐃᐣ, ᐅᑲᑭᐃᓇᐣ ᑭᑐᑭᒪᒪᐣ ᒋᑎᐸᐦᐊᒪᐧᐃᐠ ᒥᓂᑯᐠ ᐁᑲ ᑲᑭᐅᒋ ᒥᓯᐧᐁᑎᐸᐦᐊᒪᐧᐃᐠ. 
 
ᐊᒥ ᑲᔦ ᑫᑐᑕᐠ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ ᒋᑎᐸᑯᓇᐨ ᑲᐱᒥᐧᐃᑐᓂᐨ ᐊᓄᑭᐧᐃᓂ ᑭᐡᐱᐣ ᒥᑲᒪᐧᐊᐨ ᑌᐧᐯ 
ᐁᑭᐱᑯᓇᐠ ᐅᓇᑯᓂᑫᐧᐃᓂ, ᐊᔑᐨ ᒥᓇ ᒪᓯᓇᐦᐃᑲᓀᓯᓂ. ᑭᐡᐱᐣ ᑌᐧᐯ ᐃᔑᒥᑭᑲᑌᓂᐠ ᐁᑭᐱᑯᓇᐠ ᐅᓇᑯᓂᑫᐧᐃᓂ, ᑕᐊᑭᑕᒪᐧᐊᑲᓄ ᓇᐣᑕ 
ᑕᑭᐸᐧᑲᐦᐊᑲᓄ. 
 
 
ᑭᑭᓇᐧᐊᒋᐧᐃᒋᑫᐧᐃᐣ: 
 
ᒪᕑᐃᔭ ᐅᑭᐅᒋᑭᑫᑕᐣ ᐅᓴᑦ ᐸᑭ ᐁᑎᐸᐦᐊᒪᐧᐊᑲᓄᐧᐃᐨ ᒥᓂᑯᐠ ᐃᐧᐁᓂ ᑲᑭᐃᐧᑲᑌᓂᐠ ᒪᐧᐊᐨ ᐸᑭ ᑎᐸᐦᐊᒪᑫᐧᐃᓂ. ᒥᑕᐡ ᑲᐃᔑᑲᐧᑫᒋᒪᐨ 
ᐅᑐᑭᒪᒪᐣ ᑫᑯᓀᐣ ᐅᐧᐁ ᑲᐅᒋᐃᓯᓭᓂᐠ. ᐁᐧᑲ ᓇᑫ ᓇᐧᐊᐨ, ᒪᕑᐃᔭ ᑭᐃᐡᐧᑲᑕᐦᐊᑲᓄᐧᐃ.   
 
ᒥᑕᐡ ᐁᓀᑕᐠ ᒪᕑᐃᔭ ᐃᐧᐁᓂ ᑲᑭᐅᒋ ᐃᐡᐧᑲᑕᐦᐊᑲᓄᐨ ᑲᑭᑲᐧᑫᐧᑌᐨ ᐊᓂᐣ ᐁᓇᑌᓂᐠ ᐅᑌᐸᑫᑕᑯᓯᐧᐃᐣ ᐃᒪ ᑲᐃᔑᐊᓄᑭᐨ. ᐁᐧᑲ ᑕᐡ ᐧᐁᑎ 
ᑭᐃᔑᑎᐸᒋᒧ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ ᑲᑕᓇᓄᑲᑌᑭᐣ ᐧᐃᑕᒪᑫᐧᐃᓇᐣ ᐁᑭᐧᐃᑕᐠ ᑲᑭᑐᑕᐧᐊᑲᓄᐧᐃᐨ. ᐁᐧᑲ ᑕᐡ ᐃᒪ ᑲᐊᓄᑭᓂᐨ 
ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ ᐅᑭᐧᐊᐧᐃᑕᒪᑯᐣ ᒋᓂᓯᑐᑕᐠ ᐊᓂᐣ ᐁᓇᑌᓂᐠ ᐅᑌᐸᑫᑕᑯᓯᐧᐃᐣ. ᒪᕑᐃᔭ 
ᐅᑭᒪᓯᓇᐦᐊᐣ ᐅᒪᒥᔑᑫᒧᐧᐃᐣ ᐁᐧᑲ ᑕᐡ ᑭᓇᓇᑕᐧᐃᑭᑫᑕᐧᑲᓂᐠ. 
 
ᑌᐧᐯ ᑕᐡ ᒪᕑᐃᔭ ᐅᑐᑭᒪᒪᐣ ᑭᐃᓇᑯᓂᒪᐧᐊᐣ ᒋᑭᐧᐁᐊᓄᑭᐦᐊᐨ ᑲᑭᐅᒋ ᐃᐡᐧᑲᑕᐦᐊᐸᐣ ᐁᐧᑲ ᐊᔑᐨ ᑭᐃᓇᑲᓄᐧᐃ ᒋᑎᐸᐦᐊᒪᐧᐊᐨ ᒥᓂᑯᐠ 
ᐃᐧᐁᓂ ᑲᑭᐃᔑ ᓄᑕᑎᐸᐦᐊᒪᐧᐊᐸᐣ ᒥᓇ ᒋᓇᐣᑭᑎᐸᐦᐊᒪᐧᐊᐨ ᒥᓂᑯᐠ ᑲᐃᐧᑲᑌᓂᐠ ᒋᐃᔑᑎᐸᐦᐊᒪᐧᐊᐨ. 
 
 
 
 
 
 



 
ᑕᑭᐃᓯᓭᐸᐣ ᓇᐦ ᒋᒪᒥᔑᑫᒧᔭᐣ. 
 
ᐃᔑᑭᑐᐣ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ ᐧᐃᑕᒪᑫᐧᐃᑲᒥᑯᐠ. ᐊᐱ ᑭᐃᐡᐧᑲ ᐊᔭᒥᐦᐃᔑᔭᐠ, ᐊᒥ ᐃᒪ ᐁᐧᑲ ᑫᐅᓀᑕᒪᐣ ᑭᐡᐱᐣ 
ᐧᐃᒪᒥᔑᑫᒧᔭᐣ. 
 
ᐁᐧᑲ ᐃᐧᐁ ᑎᐸᒋᒧᐧᐃᐣ ᒋᒪᓯᓇᐦᐃᑲᑌᓂᐠ ᐧᐊᐧᐁ ᑲᐅᑭᒪᐅᐨ ᐊᓄᑭᐧᐃᑲᒥᑯᐠ ᑲᒪᒥᔑᒪᐨ, ᐁᐧᑲ ᒥᓇ ᑲᑭᒋᓀᑕᐧᑲᐠ ᑭᐣ ᑎᐱᓇᐧᐁ 
ᑭᑎᐸᒋᒥᑯᐧᐃᐣ, ᑭᑕᓄᑭᐧᐃᐣ ᒥᓇ ᑲᐅᑭᒪᐧᐃᐨ ᐊᓄᑭᐧᐃᑲᒥᑯᐠ ᑲᐃᔑᐊᓄᑭᔭᐣ. 
 
ᐊᔭᐧᐊᐣ ᒧᐡᑭᓀᐱᐦᐃᑲᓇᐣ ᐃᒪ ᐊᓄᑭᐧᐃᑲᒥᑯᐠ ᐊᓄᑭᑕᒪᑫᐧᐃᓇᐣ ᐅᒪ ᐅᐣᑌᕑᐃᔪ ᐅᑭᒪᐅᓂᐠ ᑲᑕᓇᓄᑲᑌᑭᐣ ᐧᐃᑕᒪᑫᐧᐃᓇᐣ ᓇᐣᑕ ᐃᒪ 
ᒪᒪᑕᐧᐃ ᐱᐧᐊᐱᑯᐠ. 
 
ᑲᐧᐃᐣ ᒋᑎᐸᐦᐃᑲᑌᐠ ᐊᐧᐃᔭ ᑲᐧᐃᐸᑭᑎᓇᐠ ᐅᑎᐸᒋᒧᐧᐃᐣ. 
 
 
ᐧᐁᑎ ᐃᔑᑭᑐᐣ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ 
 
ᐃᔑᑭᑐᐣ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓇᐣ ᑲᑕᓇᓄᑲᑌᑭᐣ ᐧᐃᑕᒪᑫᐧᐃᓇᐣ ᐁᓇᑭᑕᓱᓀᔭᐠ 416-326-7160,                        
1-800-531-5551 (ᐁᑲ ᑲᑎᐸᐦᐃᑲᑌᐠ), ᓇᐣᑕ ᐅᒪ 1-866-567-8893 ᐁᑲ ᑲᐅᓯᑌᐧᐊᐨ ᑲᐊᐸᒋᑐᐧᐊᐨ ᒪᒋᑭᑐᐧᐃ.          
ᑭᐡᐱᐣ ᐁᑲ ᓂᑕᐧᐁᒥᑎᑯᔑᒧᔭᐣ ᓇᐣᑕ ᐁᑲ ᓂᑕᐸᐧᑲᐃᔑᒧᔭᐣ, ᓇᓇᑐᓇᐤ ᐊᐧᐃᔭ ᑫᐃᐧᓀᑕᒪᐧᐃᐠ ᒥᓇ ᒋᐧᐃᒋᐦᐃᐠ ᐊᐱ ᐧᐃᑲᓄᓇᐧᑕ 
ᐅᑭᒪᐅᓂᐠ ᑲᐊᓄᑲᑕᒧᐧᐊᐨ ᐅᐧᐁᓂ.   
 
ᐃᓇᐱᐣ ᐃᒪ ᒪᒪᑕᐧᐃ ᐱᐧᐊᐱᑯᐠ, www.labour.gov.on.ca, ᑭᐡᐱᐣ ᓇᑕᐧᐁᑕᒪᐣ ᒧᐡᑭᓀᐱᐦᐃᑲᐣ ᒥᓇ ᐧᐃᑕᒪᑫᐧᐃᓇᐣ ᓇᐣᑕ ᒥᓇ ᐅᒪ 
ᐧᐃᐅᒋ ᒪᓯᓇᐦᐊᒪᐧᐊᐧᑕ ᐅᑭᒪᐅᓂᐠ ᑲᐅᒋ ᐊᓄᑭᑕᒪᑫᐧᐊᐨ. 
 
 
  
 
 
 
 
 
 
 

ᐅᒪ ᐧᐃᑕᒪᑫᐧᐃᓇᐣ ᑲᑭᐧᐊᐧᐃᒋᑲᑌᑭᐣ ᑭᐃᐧᓇᑌᐧᐊᐣ ᒋᐅᒋ ᐧᐃᒋᐦᐃᐧᑕ ᐱᑯ ᐊᐧᐁᓀᓇᐠ. ᐊᓇᐧᐃᐣ ᐁᑯᑲᐡᑭᑐᔭᐠ ᓂᑲᐧᑫᑐᑕᒥᐣ ᐅᒪ ᑲᐸᑭᑎᓇᒪᐠ 
ᐧᐃᑕᒪᑫᐧᐃᓇᐣ ᒪᔭᑦ ᒋᐃᑭᑐᒪᑲᑭᐣ ᒥᓇ ᑲᐊᓂᐅᐡᑭᓭᑭᐣ ᐧᐃᑕᒪᑫᐧᐃᓇᐣ, ᔕᑯᐨ ᐁᐡᑲᑦ ᓂᑐᒋᐧᐊᓂᐱᐦᐃᑫᒥᐣ. ᑲᐧᐃᐣ ᑕᐡ ᓂᑭᑐᑕᒥᐣ ᒥᑐᓂ ᐱᑯ ᑫᒋᓇᐨ 
ᒪᔭᑦ ᒋᐃᑭᑐᒪᑲᐠ ᐅᒪ ᐧᐃᑕᒪᑫᐧᐃᓇᐣ. ᐁᐧᑲ ᑭᓇᐧᐊ ᑲᐊᔭᒥᑐᔦᐠ ᐅᐧᐁ, ᐁᐧᑲ ᑭᐡᐱᐣ ᒪᔭᑦ ᐧᐃᑭᑫᑕᒣᐠ, ᐱᑭᑐᐣ ᒋᐱᓇᓇᑕᐧᐃᑭᑫᑕᒪᐣ ᐁᐧᒪᔦ ᓇᐣᑕ 

ᐧᐃᐃᔑᒋᑫᔭᐣ. 

